
ՀՀ կառավարության որոշման նախագծի 

ՀՀ տարածքային կառավարման և ենթակառուցվածքների նախարարին է դիմել ՀՀ Լոռու մարզի Ստեփանավան համայնքի ղեկավարը՝ տեղեկացնելով, որ համայնքը տասնամյակներ շարունակ չի ունեցել Ֆուտբոլի մարզադաշտ և չունի հնարավորություն խոշորացված համայնքի տարածքում զարգացնելու ամենամասսայական սպորտաձևերից մեկը՝ ֆուտբոլը։ Սպորտաձևի սիրահարները չունենալով անհրաժեշտ պայմաններ անում են անհնարինը կազմակերպելով պարապմունքներ, մարզումներ և տեղային մրցաշարեր բակային խաղահրապարակներում և փոքր դահլիճներում։ Հայաստանի ֆուտբոլի ֆեդերացիան, կարևորելով խնդրի լուծման անհրաժեշտությունը, ներկայացրել է առաջարկ «Ուրարտու» ֆուտբոլային ակումբին, ներդրումային ծրագրի շրջանակներում Ստեփանավան համայնքում կառուցելու ֆոտբոլի մարզադաշտ՝ միաժամանակ խնդրելով վերոնշված գույքը նվիրաբերել Ստեփանավան համայնքին։
Հետագայում քննարկումների արդյունքում ՀՀ Լոռու մարզպետարանը գրությամբ առաջարկել է ՀՀ  Լոռու մարզի, համայնք Ստեփանավան Ստեփանավան ք. Հ. Մեսրոպյան փողոց 32 հասցեում գտնվող գույքը Ստեփանավան համայնքին նվիրաբերելու փոխարեն վերոնշյալ գույքը Ստեփանավան համայնքին տրամադրել նվիրատվության ընթացակարգով:
[bookmark: _GoBack]Իրականացված ուսումնասիրությունների արդյունքում պարզվել է, որ նշված գույքը անհրաժեշտ չէ պետության կարիքների համար, ուստի ներկայացված նախագծով առաջարկվում է Հայաստանի Հանրապետության պաշտպանության նախարարությանն ամրացված, Հայաստանի Հանրապետության Լոռու մարզ, համայնք Ստեփանավան Ստեփանավան ք. Հ. Մեսրոպյան փողոց 32 հասցեում գտնվող, 344.9 քառ. մետր մակերեսով շինությունը, ինչպես նաև դրա զբաղեցրած, օգտագործման ու սպասարկման համար հատկացված 5.9244 հեկտար մակերեսով հողամասը (այսուհետ՝ Գույք) նվիրել Հայաստանի Հանրապետության Լոռու մարզի Ստեփանավան համայնքին։
ՀՀ կառավարության 18.08.2021թ. թիվ 1363-Ա որոշմամբ սահմանվել է ՀՀ կառավարության 2021-2026թթ. ծրագիրը, որի 6.7 կետով հաստատվել է «Պետական գույքի արդյունավետ կառավարում» բաժինը։ Ծրագրի համաձայն սահմանվել է գույքի արդյունավետության և գրավչության բարձրացմանը, միասնական բազայի հաշվառմանը, բնակչության սոցիալ-տնտեսական խնդիրների լուծմանն ուղղված մի շարք կատարման ենթակա միջոցառումներ։ Լոռու մարզ, համայնք Ստեփանավան Ստեփանավան ք. Հ. Մեսրոպյան փողոց 32 հասցեում գտնվող, 344.9 քառ. մետր մակերեսով շինության, ինչպես նաև դրա զբաղեցրած, օգտագործման ու սպասարկման համար հատկացված 5.9244 հեկտար մակերեսով հողամասի նվիրատվությունը Ստեփանավան համայնքին  բխում է ՀՀ կառավարության 2021-2026թթ. ծրագրի պահանջներից։
«Գույք նվիրելու մասին» Հայաստանի Հանրապետության կառավարության որոշման նախագծի ընդունումը Հայաստանի Հանրապետության պետական բյուջեում եկամուտների ավելացում կամ նվազեցում չի առաջացնի։



